El libro de lecturas es un material
que te invita a conocer personas,
lugares y culturas por medio de
cuentos, leyendas, narraciones o
adivinanzas, con la intencion de que
descubras las cosas diferentes

que puedes conocer solo con el
hecho de leer.

Kache’an noj patan

Jimba libru ta ti sijkdnda, ya’ woyotdk
tamd cha’chikamba pitsilt’an ke uyudte tan
kachikamba ch’ok kdjo’b koyute tsiaji ti
yokot’dn ti Tabasku.

T’o jimba tsikda, upi’tinte ke’ bixik
ak’ajalin kachikidd ke mach ayi’natdn,
machuché kida dnet, ka’inichi k’'a a
numsén uts k’in te’qj jile, i ats’ajbén alot
luke akini t’o noj libruda.

Yidd axé ayokochinén o k’ajti’in t’o noj
ts’ib, chap’uxp’e k’ajalin ke uts’ajkuno’b
nuk yiniko’b desde ojni, che’chi yaxé
autsuskiné’ luke yaxé akiné te’ axé atsike’
k’ay, kainichi te’ axé atsike’ kachikdmba
pitsil ts’ajijo’b de luke awd awolin.

Tan akdjalin yuxé ti numé si toj o mach
toj nuk ts’aji ke uk’atinte. Yaxé achinénla
kache’an ni ayajtéla t'o luke uyiré ni
pitsil ts’aji i refrdno’b; ni laki’bt’an yaxé

ak’intlesan k’a achén mas se’b ni ts’qji sin
ke ach’alinaba.

Kdjti’in ke jinba tsikda uyt’kan k’a akine’
tsiji’b k’ajalin, de jindaba k’a ak’inilesdn tan
akuxlebd.

Ki pi'tanla ke awolin jinba libruda.

iChajalesan a k’ajalin!



YINA'TAN KONE 79

Yina’tan kone
(Adivinanzas)

Mach nundjon ka’ nij tsuk i aki
kirintan otdt ka’” untd noj balum.
:Chuné? Noj kandau.

Pitsi i wold, tuyabd
mach’an uxupibd.
:Chune? Noj mitk’+'b.

Yix tt binild ik’ tan plasa
Chikbok’om tan otdt.
:Chuné? Noj sibik.

Lukeuyere’ yiniko’b tan kaj
Uts’ibi ti yokot’an: Ajmargaritu de la
Krus Péres

Untu yoj ti'il yichu’

Ajni untu ixik t'o untd yinik aldtojijo’b
ojni, peru unéjo’b ak’ojolijo’b ixuk’a mach
aj ts’isdjo’b jinuk’a mach ajni ni untd
ubijch’6ko’b, peru ajni tubdjo’b untd yoj
ch’okyichd’ ke uyolijo’b ulotin uch’éko’b.
Ni ch’okyichu’da ano’i'i puru old t’o
uyumo’b.

Mach ajileji kK’in ni yoj yinik t’o uyit’ék
uchijo’b k’ajalin k’a uk’atind’b untu yoj
ch’ok, ta uts’iséno’b ka’ ubich’ok, ta
uch’ajalesdn ujino’b k’a mach ajnéko’b
sé’ma ungjo’b.

Unp’é k’in ni yoj yichu” animti t’o
majdnch’ok ta uydmo’b i unéba ukolobdn
ukirintdn ni yoj ch’ok mientras uchen patdan
ni ixik.

Yiri unp’é K’in ni upap, t’'o una’ ni ch’ok
uyirijo’b ke yuxé upopino’b ye’é pijnd o
tupat otdt, i ni yoj ch’ok akolobi tan otdét t'o
yoj yichu’ kK’a u kirintdn.

De yad’i updpijo’b ni ye’é, ni yinik t’o
uyit’ék a chunwinijo’b uk’uxéo’b, peru
ya’todno’b tik’ux, tik uchiné’no’b ak’oti
yoj yichu” mesmesndj unej i pik’ich uti’
t’o ch’ich’. Uchini ni yinik ka’ini, anumi tu
k’ajalin ke’ jantsimsintik uch’okajld” upa’si
uts’ombd i uts’oni yoj yichu’ i uts’imsi.
De yad’i abixi uchinén chuné acherbintik
uch’okajlé’ tan uwiyibd, i uchini ke
ya’chian kuxud uch’okajlé’. Ni yinik ch’ajd
ujin umek’i uch’okajld’ i a bixi ti na’tin

xinbd tanchi uyotdt, tik uchinén ke’ ya’an
kopd unts’it noj chan (mokdch) chimén, k’a
yoj yichu’ utsimsi, k’'a mach uyibajtesan

ni yoj ch’okajld’.

Ka’ini uchi ni yinik jini, i utik’ijo’b noj na’
uk’e t’'o uyit’ok k’a uchijo’b arrepentiubdjo’b
k’a utsimsijo’b ni yoj yichu’ ke une ujdpi
uyajté umajanch’okajlo’.

“Si ané achini ka’chi’kdmba kosa, mach
kirixdket, najtiki chinén t'o ajut, k’'a mach
asukpékinabad”.

Lukeuyere’ yiniko’b tan kaj
Utsibi ti yokot’an: Ajmanolo Péres Salbador

Ukastigu noj balum

Jinda anumi ojni jap, jimbd k’in ke ni
ik’ijo’b mach umulu k’uxlerdn ubdjo’b.
Te’ upéte uk’uxéo’b bilind, ujut te’ i uximilé
pik’tbi. Mach ukirintijo’b bulya ij paloma
t’o naj i’, naj mis t’o nij tsuk, naj uch t’o na;j
t’ul, noj chimay t’o noj te’el yichu’.

Ton pima ilik’ijob, ya’ajni noj balum,
uchinkdn ka’ upitsilan i k’in upichi
uyeli’sisi. Kachikaddxik ulaba’an t’o uyeli’sisi.
Kachicambd ratu usdkun upichi. T'o
uchajaljin upa’sben ka’b, nuk mancha o noj
pusuji.

e,

Unp’é k’in te’ ya’an ti sipikndn, noj balum
uchi alds t’o nukdj pumo’b. Tan unp’e noj
relaju, untd naj pum ujulbi noj bdlum unp’e
noj wolo’b tikin mamey.

iTojpe’!, ujits’bi tan uts’ompat, ukisbi
unp’é mancha. Ukirixdn k’a akip’esbintik
ubuk, noj bdlum ujulbi unojna’ k’ip. Pobre
yaj pum likitdk upichi desde tan upam asta
tan unejpadt. Te’ uyuts’i ke’ puru jits’iknd ni
chi’ch’, noj bdalum ujdli yaj pum tamd noj
te’e i uk’uxi. T'o awit i t’'o uk’e, uléto’b ajpum
abixijo’b uts’ajbén uyumka’b luke uchi noj
bdlum t'o ulot.

Uyumka’b uné naj mandd bajkd ukuxte
tan te’e. Uyek’i ut’an ke’ noj bdalum yuxe
ti ' binte unp’e leksion, uyirbi nuk pumo’b:

—T’ibénla tan ute’e awuakatiyu, te’uxé ti
numé noj bdalum, julbénlaj jimba ujut te’.

Ukip’lé mach apds, i ka’ini noj pichi uxé
ti kijo ka’b. K'a puru ldba’an t'o ubuk, ka’ini
i kijits’éla.



UKASTIGU NOJ BALUM l139

Uyumka’b utuski nuk te’elchitdmo’b
upa’sen noj balum ka mukd. Te’anumi
tuyabad te’, at’'ob’ki t'o noj k’'e’'ndn
awuakatiyu, uyek’eob ukip’esdno’b
upitsilpichi. Uyirkdn ke’ desde jimbd k’'in noj
bdlum akiji bonotdk.

Noj balum mach unayesi luke
acherbintik t'o nukaj pumo’b i t’o nuk
te’elchitdm. Ixuk’a jin uk’uxbitdj. K'a mach
uk’eche’ uyumka’b, ulaj cherbi unej nuk
pumo’b k’a t’ibiko’b tuni’ te’.

Nuk te’elchitdmo’b uye’bi ajnék pim i
tsis upichi, i uyirbi ke’ anékob t’o uldtob
kachikida bixiko’b k’a uts ujipleronbdro’b.

Lauro Elena Navarro Castillo y otros, Espanol Quinto

e grado, SEP, México, 1993, p. 132
Uts’bi ti yokot’an: Ajmargaritu
de la Krus Péres

Unp’é ch’ujul k’ajalin
tan te'e

Uts’ajkinte ke te’ ubixé untud yinik tan te’e
i mach yuyi kache’an, usité tama.

Ixuk’d uyirkdn ke’ si untd u numsén

ka’ndd, yuxé usutun ujop’d, ubuki
upantaldn.

Jinbd sekretu uk’inilesinte “"ew '
k’a siptintik ni yiniko’b t'o
uyumka’b. =3

A

Uchi: Salome Martinez de la Rosa
Uts’ibi ti yokot’an: Ajmargaritu
de la Krus Péres

Luke uts’ajkinte

Te’ awubin ump’e ch’dyu’b ti iski tinxin
ak’tb’, mach ap’alin, mach ap’isin. Jinbd
ch’uyu’b uchen noj suts’ balum.

K'otiket ap’isin, yuxé usumsénet mach a
se’tan. Ni nuk suts’ balum, mach unayesd
ni kirixt’dan, p’ip’tlt’dn i inprudensia.

Uchi: Ajisa’ Erndndes Isidro

Isaias Herndndez Isidro, Las doce verdades. Cha’jop’e t'ok
cha’p’e dlkan, Direccion General de Culturas

Populares, México, 1997, p. 58

Uts’ibi ti yokot’an: Ajmanolo Péres Salbador




916 [ JUN TA Tt TSIJKAN
° )
Iljiek

Nat aki chinénet pisi,
titilnd ak’ak’q,

kiné ko kinits’é’et,

te’ aki nits’ét, ané anit’an.

Ki k’ajalin t'o ki pixdn,

uyiré’ i usolé’ pitsil ts’aji,
como mach nits’t ya’dnet,
mach anunk’inxé awubin t’an.

Mach kiché podé kinits’ét,
peru ch’ajd ki jin ya’dnon
aunke nat ya’dnet,

tan ki jut yaxeé ti kijo.

Uchi: Ajamadu Péres Salbador

Pisilte’

Jinba pisil te’ pdru xixjuldn
i nono’dn uyets’

uchinkdn puru pok’ém
i k’is bond t’o sibik.

Ixba pisil te’ ke jin uchén upéte
aki chini upatdan

i te’ ut’dme k’in usits’eubd

ni ch’ok mut de pusd.

Pisil te’ sinok’ tan kampu
t’'o u jik’d usiptdn

te’ilte’ i sielu ak’ine’
ustkpakdn ka” untom binild.

Sinok’ ka” asdkir buya

iloti kaini anumé

ni pisil te’ ke’ ai’bén uk’ajalin
upéte unejo’b uts uyaqjte.

Pisil te’ akirbét i akirbénet
k’a akixé ki ch’uyé kipixdn
Ka’dn sombini ayopté

uxé ti ajné ki ch’ich’é t'o ané
ano’an i k’'en acopd.

Uchi: Ajkalu’ Peyiser Kdmara

Carlos Pellicer Cdmara, “La ceiba” (fragmento), en Cantos
de mi tierra, Tabasco en la sangre madura
Uts’ibi ti yokot’an: Ajmanolo Péres Salbador



Te'la

Ni kaj t Guatacalca
a ’bintik uk’aba’ desde
ojni jap’. Uts’ankuno’b ni
noxip’op’ k’a tan jinba kaj
ya’a kuxli untém yiniko’b ke’
uchéno’b ts’aji ti “Nabu”,
jimbd ts’aji uyirkdn ba’a ke’
ndhuatl. Peru ba’a kasi upéte
yiniko’b i xiktdko’b ti Yixu’p
uchéno’b tsaji ti yokot’dan.

Tan jinbd kaj ya’ajni unp’é
nojna’ riyu ke tama ajni
k’endn buch’ob uk’abad’
“Ajguatacalca”, jinba buch’da
ajni chichik upichi, tam
uch’ut, tirits’” pam i ch’och’ok
utsul.

K’a jindaba kaj mach ajni uk’aba’; nuk
noxiyiniko’b i nuka sdkiajo’b uye’bijo’b
uk’aba’ de buch’ uk’dba’ “Ajguatacalca”;
ché’chi k’'a méru jin uk’uxbitdjo’b tan

jinbd kaij.

Uchi: Ajsalud Martines de la Rosa
Uts’ibi ti yokot’an: Ajmargaritu de la Krus Péres

Cho’k chi’b tij Kande’

U yirkdn k’a jinba chi’b tij Kdnde’
uk’intlesinte ta ti sijkdan jin uchimo tan
riyu te’ ujik’e’ ja’. Te’ unumé k’in i mach
apojlintik, uts’tbkdan noj ch’ok chi’b tij
Kdnde’ i uti’kan ti mubinte ti’ riyu ka joli
ni yinik, ixik o bijchdk. Ulaj mubinte t'o
pulbén i uyirkdn cha’chikone k’a tuts’k ni
ajchimén i k’a bixik ti jile upusika. Te’ jan
laj mubintik, uchuma’tsinte noj ch’ok chib
tij kdnde’ tuyok unp’e noj ch’ok pdlib te’

i uyt'kan na’tan ti woswosné pan ja’ k'a
ubisan noj noik’.

Luke mach ach’imka tan k’ajalin; kache’
ni noj ch’ok chi’b, uwa’winé ti’ o tinxin noj
riyu ka’an ni ajchimén te’ ya’chidn muk’ noj
noi’k.

Ujdke ni yiniko’b u sdkin i ya’i u pojlinte
jimbajkd achimi te’ ujik’i ja’.

Uchi: ljtola’” May May
Uts’ibi ti yokot’an: Ajmanolo Péres Salbador

¥) Nuk rebeldejo’b

Uyirkdan ke ajni ojni ni
yiniko’b i xikt’ako’b ti Mukte’
ti Sabana, algj ti’kijo’b t'o
nuk rebeldejo’b i a bixijo’b ti
binild k’a mach k’echkdko’b.
Jinba nukaj rebeldejo’b
ak’otijo’b tan kaj ta
uxuch’un tan otdt, uxdch’un
bek’ét i ulaj ch’e’ térom
xiktdko’b ta uyit’'okesdano’b.

De jinba xuch’ ke uchijo’b
nuk rebeldejo’b, jinba
yiniko’b ke umukiubajo’b
tan te’e, asujwinijo’b tan
uyotdto’b i upojli xikijomo;
ye’e chokotdk, p’et sin ubel i
tdch’ub ixim lda ti ka’b.

3
|

.S
]

Ajunlip’ ni kaj uch’uba ti

i -

cha’num desde jinba kK’in

ke uchijo’b buya t'o nuk rebeldejo’b, jindajo’bda
alaj bixijo’b ka tirijo’b. Te’ajni nuk yiniko’bda,
jinba yiniko’b ke akajwinijo’b tan kaj, ulaj mukijo’b
utak’ino’b tuyabd ka’b; peru por nuk rebeldejo’b
unayesijo’b kidd umukijo’b sin ke uyik’e’ob unp’é
senal ka’an ch’uju ni tak’in.

Uts’ajkun ajt’ibirdjo "b k’a achinki ke ututs’e
k’ak pan ka’b ta utiché’ ka’an mukd ni tak’in
jin ulaj kolobesi ni yiniko’b ajni, te’ alaj ti’kijo’b
t’o nuk rebeldejo’b. Jituxti yiniko’b uyirijo’b k’a
yuxé upiséo’b ka’b ta uchinéno’b chine yadn
ka ututs’e noj k’ak’; upisijo’b i upojlijo’b ch’ejéw
uk’dba’ “butifela” but’d de tak’in de oro.

Ka’inichi uyirkdn ke’ jinbajkd uts’ajkun ke’
upojli ni ch’ejéw; ni tak’in ulaj tsitd ka’ uyute
tsa’taydq, i usujwiné ka’ tsi’tan.

Che’chi uts’ajkinte ke jin ya’an usuerte ta
upojlén jinba tak’in, uyirbinte ke mach uts’ajkin
t’o kachikéne k’a mach tsitik utak’in.

Uch’uch’i: Ajmanolo Péres Salbador
Uts’ibi ti yokot’an: Ajmanolo Péres Salbador



AJJUJ | AJIJUTS’

Ajjyj i ajjuts’

Ajni unp’é k’in untu naj ju’ts’u yiri
k’a tse’ma uné uyum ni pa’. Upéte ilik’i
ubik’tano’b te’ uk’otéjo’b ti uch’ ja’. Ka’ini
ukuxté ni tlik’ijjo’b tan jimba ch’ok pa’.
Unp’é k’in untd naj jdj uyiri muke sin ke
uyina’tdn luke yuxe ti cherbinte t’o nqj
juts’. Jechen ujup’eubd ti muke, te’untu nqj
much uyirbi:

—iKi lot ajuj, mach agjup’eabd tan jimba
lib’ja k’a ya’dn untd naj juts’ i mach xik
uk’uxét!

rrrrrr

Naj juj u p’dli:

—Mach ki ts’ona, kiné atiron tan otro ka’b
i majch’anon ti buya t’o ni’untud ajut’s. Si
ka’ini, uyiri naj much.

—Si mach ats’ona t’an, jup’dba. Naj jyj
mach upi’ti, ubich’juliuba; uchini ka’ini nqj
juts’ ke’ ya’an ti jile, ujibi unoj nd’ ti’ i uyiri:

—:Kéne ujup’iuba tan ki ch’ok pa’?

Noj kirixan ubdbiuba i ubdbiuba ka’an
naj juj ke ch’ajdujin ya’an ti muke.

Uchini naj juj k’a utiré naj juts’
uk’uxé’ uyirbi:

—Mach ak’uxéon, mach a
k’uxéon.

s

e Coloerun

Si awo kola ki chenla unp’e alds k’a ki
chinenla kone uyumesan ni pa’.

Naj juts’ uyiri:

—iSi ka”’ini uts chi!
Uyirijo’b k’a jinbajkd ut’ibé muk’ tuni’
noj te’ uchen gand ni alds.

Nuk ilik’i ke ya’ teketdko’b uchinéno’b,
utik’ijo’b ulaj se’tdno’b yaj juts’ k’a puru
noj, puru pok’édm i puru al. Abo’i ujin naj
juj uyiri:

—Ba’a yakixé kiné; nqaj juj upa’si uyich’ik,
aj sip’i i ak’oti tan upirits’ni noj té’.

Naj juts’, tem tem ujut ujiksi upam k’a
utsiti ni alds, i uyiri: ba’a jakichen peru
mach’an kidd akixe ti kolobdn, kuyi k’a
aki laj k’ejpetla, jakichén... Ni ilik’i ke’ ya’
woyotdkob uyubi ka’ini, uk’atbijo’b nqj juj
k’a uchimbén yajin yaj juts’ k’a kolobdk
tan pa’. Uyubi kaini noj juj uch’imbi yajin
naj juts’ i uyirt:

—Ka’ini a kixé ki chen, ka’ini kuxtan ni lotobe.

Ixuk’d ba’a ngj juj i naj juts ukuxléjo’b unte’
tan noj pd’ ke yajni tubd naj juts’ i ba’a yad’
kuxutdko’b ka’ tsukdno’b. | puru ch’ajatdk
ujino’b.

Uchi: Ajmanolo Péres Salbador




Ni ginik ke akuxpi uxlem

Uts’ajkinte ke ajni ojni ya’ kajli untud noj
yinik tan unp’é ch’ok kaj ti Taputsin ke mach
uch’imbliuba t’o ulétob. Mach uts uyajté desde
bijch’ok asta ke’ uchiba ka’ noxi’b. Ayiri unp’é
kK’in i a k’ojoli, mach uk’ili ni yqj jin uk’echi’i achimi.

Te’ ya’an ti xojbinte ubuk ta ’kdk pan sdantu,
utik’i unikinunbd... Akuxpi i asujni ti chimog, i
asujni ti kuxpdn ti cha’ndm. Uxlém achimi'i
uxlém akuxpi.

Aluj uxlém ke ak’uxpi, utik’i uts’ajkdn koné
uchini iski ka ubixé upéte aj chimén.

Uts’ajki ke’ uchini untu ixik ke ya’an ti juts’
nok’ tinxin k’in i nukaj usijo’b ulaj ta’bi tan upam.
Airbintik ke’ ni ixik ya’an ulaj tojé’ luke uchi pan
ka’b i k’a mach u ts’éni ke mach uts ujuts’e’ nok’
jimbd k’in biernes.

Che’chi uchini untd noj yinik kdche’an ti
elejpulé upichi. Airbintik k’a upéte yiniko’b ke

29

puru xux t’o uléto’b imach ajnd tan ch’uj yuxe
ulaj tojé kaini.

Ixuk’a at’ki ti sujwiné ti kuxpdn k’a uts’ajbén
uloto’b luke uchini iski, ke mach uts kuxlék untud
pan kap’ ka’ ilik’i; che’chi ulaj ts’ajbi uloto’b ke
upéte luke u yute pan ka’b utojkdn iski.

Te” usupsi u ts’ajkdn ni yinik luke uchini ti iski,
asujwini ti chimo i mach ni’ akuxpi.

Ukuxpibd jinba yinik uchi serbi k’a uts’ajbén
ulétob ke’ mach uts utik xuxlé pan ka’b.

Lukeuyere’ winiko’ tan kaj
Ts’ibi ti yokot’an: Aj manolo Péres Salbador




Ka' uyirkan

1 Mat¥’b tsimim
mach uchimbinte
u tamir ej.

2 Mach awire’
ke’ jimbd ja’
machaxdon kuch’en.

3 Mach atdbun iski
ka’ mach yirik ti” ajut.

4 Ubin ump’é k’gjalin
si awo k’otiket ka’ noxi’b.

5 Jinnuchén ts’aji najtiki

manunjal uye’binte tuyé,.

Lukeuyere’ winiko’ tan kaj
Uts’ibiti yokot’an: Ajmargaritu de la Krus Péres

Pitsil t'an

1 Nat ki chini atiré ;,_,f: : {w -

aki ki ki yoj pixdan tutojd I, ’“w F

sep a kirbi ki pixdn S

ke’ ané ldjujet ta ki _ =3 “ ﬁ

pim pechu. R A
2 jAh! ik’en ch’ok yichu’ <

kat’ok atiret ajup’e’abd > ;_,%'}:'5-;‘-:":'

ch’ijka’b ajni noj mulxinich’
peru jachen alqj jobin bad’a.

3 Kinéjon noj mut i ngj
chéchon t’o ki yich’ tsek’etak
Kachikdmba ken aki t'oje’

i ka’inichi akilaj jits’e.

Jinuts’ajki: Ajsel Erndndes Lopes
Uch’uch’i: Ajisa’ Erndndes Isidro
Uts’ibi ti yokot’an: Ajmargaritu de la Krus Péres

Ts’aji t'o nij chimeén

Tinxin ak’ib, te’untd noj yinik ya’an ti
ximbd t'o ukamion tan bij ti Kakahuatalillu
Makuspana, axi uchinén anits’ki t'o untu
noj xiok puru pisi, ta tik’atbinte unp’é vigje
tan ranchu. Alaj ch’ik’bok’ni t’o u pisilan noj
xiok i u yiri ka yuxé ubisan. Ti bij, te’ abixijo’b
noj taksista usdkbi ts’aji ni noj xidk i up’albi
se’né, se’né.

Uchini ka’ini noj taksista u tik’i ulaj irbén
cha’chikdéne, noj xidk puru pisi uyubi ni

t’an utik’i tse’né. Ka’ini abixijo’b asta ke

akotijo’b tan ranchu.

Te’ a k’otijo’b tan eskina tan unp’é bij
tan ranchu; noj xidk uk’ati k’a jiksintik ya’i
i uyiri ke mach axi ti jilejdn k’a sujnék utojé
ni biaje ke jin a cherbintik. Noj taksista
uchini kidd ujup’dba i uchini k’a ujup’dba
tan unp’é noj otot. Uchini noj taksista
k’a ajileji i mach asujwini abixi usdkin ka
ujup’dba. Ujits’i u ti’ otét ka ochi ni noj
xiok. Aboi u jin te’ axi uchinén ke’ apdsi
untd noj yinik i ak’atbintik chuxuné yo,
uné up’dli ke ya’an upi’tan noj xidk ke
aochi tan jinba otoét, noj taksista abik’ti
te’ airbintik k’a mach kajd niuntud xidk tan

jinba otét. K'a ts’onintik ni noj yinik, uyirbi
noj taksista ke’ ochik tan otot k’a u chinén
t'o jut. Che’chi u yum otoét a bik’ti i uk’ati
kache’ ujut ni noj xidk.

Uyum otét mach uts’éni luke airbintik i
uk’ati kache’ ujut ni noj xidk. Noj taksista
uts’ajbi kache’da ujut i noj yinik uyiri k’a
ka’ini ajni ujut uyixdk ke achimi cha’jap’ tan
unp’é aksidente.

U yubi noj taksista ka’ini ddachi updse
upusik’d; i uyirbi noj yinik k’a ubisdn ti
cha’ndm tu yotot.

Desde jimbd ak’ib, noj taksista mani
uyirbé pipt’ ts’aji xiktdko’b. Ixuk’a a k’ojoli
t’o sdjelyaj desde ke abik’tesinti.

Uchi: Ajlichu’ Erndndez Jerénimo
Uts’ibi ti yokot’an: Ajmanolo Péres Salbador

K'ay tuba kina

La’ kina’

la’ kina’

la’ kipap

la’ kini

ti ts’ibkan yokot’an.

Kola, kola ki kiné’la ni ts’ib
kola, kola ki kiné’la ni tsik.
Kola, kola ki kiné’la ni k’ay
kola ki kiné’la ti yokot’an.

La’ kina’

la’ kipap

la” kini

ti ts’ibkan yokot’an.

Ya’uté, ya’uté ajye’jun
ya’uté, ya’uté ajk’ech’ buch’
ya’uté, ya’uté qjpit p’et
ya’uté ukiné’ yokot’an.




La’ kina’

la’ kipap

la’ kini

ti ts’ibkan yokot’an.

Ch’ajojin, ch’ajojin ch’ok xidkob
ch’ajojin, ch’ajojin ch’okalo’ob
ch’agjojin, ch’ajojin pete ni
bijch’okob

ch’agjojin, ukine’ yokot’an.

La’ kina’

la’ kipap

la” kini

ti ts’ibkdan yokot’an.

Uchi: Ajisa’ Ernandes Isidro
Uts’ib’i ti yokot’an: Ajmanolo Péres Salbador

Aj mits’it

Unp’e k’in Ajlichu a irbintik t’6 upap i t’o
usukun k’e bixiko’b ti sdkia tan unp’é noj na’p ke
ya’an nits’t tan chi ba ch’ok kaj.

Te’ ak’otijo’b ti’ na’p uchinijo’b ke’ noj na’p
mu’u tikin k’a warre utiwdn k’in i ni buch’ ya’an
ti laj chimowdjo’b k’a ya’an ti sip’.

Ch’qjd ujino’b k’a uchinijo’b noj k’e’'ndn buch’
ke’ ya’ wosd pan ja’ u tik’ijo’b uk’eché’o’b t'o
uk’¥’b, jinba buch’ ke u yikiuba ti k’echk’an.
Upéte unéjo’b ubut’ijo’b u chim jin ubisijo’b, alqj
ch’gjali u jino’b k’a uk’echijo’b k’en buch’.




AJ MITS’IT

Te’ jechéno’b ti pdse tan ja’ ta ti bixe tu
yotéto’b, Ajlichu utik’i awit:

—Ki paaap... Chuxtine u liki kok. Upap Ajlichu
abik’ti i up’dli: pi’tdnon, mach anikinaba.

Ajlichu por ubik’talé mach uyubi luke airbintik,
bik’td ujup’dba tuyabd ja’ ta up’iné’uba. Ayiri
tan uk’ajalin k’a untd naj mits’it uch’albi uyok,
ixuk’d mach usipti i apdsi tan ja’ chajd ujin.

De ya’i ak’oti upap i uyiri t'o uyawit:

—iMach!, jsiptdn noj chan jini, mach xik
ut’ojéet!

Te” uyubi Ajlichu ka’ini, ujuli nat noj chan
ke uk’echii k’a ubik’tajlé abixi ti angre. | por
uyangre usipti uchim i ulaj choki upa’ buch’.

De jimbad K’in, Ajlichu uts’ajbén upéte uléto’b

ke’ mani’ asujwdn ti sakia aunke sijbintik tak’in.

Uchi: Ajmargaritu de la Krus Péres

Noj k’inkok i naj much

Unp’é k’in untd noj k’inkok updami untu
naj much ti’pa’ i uyirbi:

—Ané puru boydm apichii mach nu’uset,
ni untd mach old uk’djet; te’ kine puru pitsi
i sis ki pat i kachikone uk’dpunon.

Uyubi naj much kaini ajsujni tem tem
ujut.

Anumi mach unp’é k’in, unp’é isapdn,
te’ noj k'inkok ya’an uch’ixin k’in pan noj
puk’en te’ kK’a sis uyubin, axi uchinen atuts’i
untd noj yinik t'o umorral i umachit.

Noj k’inkdk uyiri puts’e peru noj yinik t’o
u tdmir ximbd uk’echi. Noj yinik uyiri tan
u k’ajalin ka’anda: jimba yaj k’inkdkda pisi
akixe ki k’'uxé k’a puru jits’tknd uye’li.

Naj much uchini kaini uyirbi noj k’inkok:

—iAchini!, kiné ya’chianon ta’ wajtsé i
mach ak’echkdn, ané alaj se’tén kYa mach
nu’uson; peru por apisilan i jits’ikna aye’li
ba’a yaxeé ti k’uxkan.

Uchi tse’né naj much i
ujup’uba tan ja’.

Ixuk’a achini k’'a mach nd’us
alot, mach ajnekét ti p’ip’ilt’an,
tajnék kaini y tobén ch’ijkibén.
Mach xiket anumseén ka’ unumsi
u ts’ajili noj k’inkok.

-

j
%

Uchi: ljneri Garsia Balensia
Utek’i: Ajmanolo Péres Salbador
Uts’ib’i ti yokot’an: Ajmanolo Péres Salbador

Pitsil k’ajalin

Te’ a na’tdn pisilan tan apixdn
tiki awolin u péte alot.

Ye’bén ke’ ya’an ch’ajaljin,

| jinba k’in te” upojlén.

Yuxe una’tan upixdn.

Uchi: ljsel Méndes Guiyermo
U ts’ibi ti yokot’an: Ajmargaritu de la Krus Péres

La’k’ibtan

1 Noj ch’ik uyuch’ben uch’ich’e naj uch’a’
noj ch’inay uyuch’bén uch’ich’e noj uch’.
Naj uch’a’” uyuch’bén u ch’ich’é noj ch’ik
noj uch’ uyuch’oén uch’ich’é noj ch’inay.

2 Te utuk’in tsitsik ts’umuy ki tsukun
ts’ub utsukun i u tutse’ ta ti tak’dan.
Ki tsukun, te utdk’un tsitsik ts’'umuy
ta ti tak’an, ts’ub ututsé’ ki tsukun.

3 Ken gjk’ay uk’oté ka’an ak’ot
ka’inichi uk’oté ajk’ojob ka’an k’ay.
Ka’an ak’ot k’en aj k’ay uk’oté
ka’an ajk’ay ka’inichi u k’oté aj k’ojob.

Uchi: Ajmanolo Péres Salbador









